ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ 

1. Իրավական ակտի անհրաժեշտությունը (նպատակը)
[bookmark: _Hlk193209439][bookmark: _Hlk193360404]Հայաստանի Հանրապետության կառավարության 2024 թվականի դեկտեմբերի 27-ի ««Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման նպատակն է Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման Հավելված N 2-ով հաստատված  «Մթերատվության բարձրացման փորձնական ծրագրի» այսուհետ՝ Ծրագիր իրականացման անհրաժեշտությունը և Ծրագրի չափանիշները բավարարող կազմակերպություններին աջակցության տրամադրումն է։ 
1. Ընթացիկ իրավիճակը և առկա խնդիրները
	Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման N  5 հավելվածով ՀՀ էկոնոմիկայի նախարարության 1116 «Անասնաբուժական ծառայություններ» ծրագրի 11006 «Մթերատվության բարձրացման փորձնական ծրագրի շրջանակներում կովերի արհեստական սերմնավորման միջոցառումների իրականացման շրջանակներում որպես դրամաշնորհ ստացող տնտեսվարող սուբյեկտ սահմանված է «Գյուղատնտեսական ծառայությունների կենտրոն» ՊՈԱԿ-ը, իսկ Ծրագրի 29-րդ կետի համաձայն՝ ՀՀ էկոնոմիկայի նախարարությունը, ամփոփելով հաշվետվությունները փոխհատուցման համար նախատեսված գումարները փոխանցում է մարզպետի աշխատակազմի հաշվեհամարին։ 2025 թվականի ապրիլի 28-ի ֆինանսատնտեսական նախարարական կոմիտեի նիստի 18-րդ կետի կատարումն ապահովելու նպատակով, «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի լրամշակված տարբերակը աշխատանքային կարգով ներկայացվել և քննարկվել է ՀՀ ֆինանսների նախարարության (այսուհետ՝ Նախարարություն) հետ, ինչի արդյունքում հաշվի առնելով մարզպետների աշխատակազմներին գումարի հատկացման տեխնիկապես անհնարինությունը, վերջինիս կողմից առաջարկվել և համապատասխան փոփոխություններ են կատարվել Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման 1-ին կետի 2-րդ ենթակետով հաստատված  «Մթերատվության բարձրացման փորձնական» ծրագրի մեջ և Ծրագրի 29-րդ կետով ամրագրվել է՝ «Նախարարությունը, ամփոփելով հաշվետվությունները և ուսումնասիրությունների արդյունքները 15 աշխատանքային օրվա ընթացքում տալիս է եզրակացություն մարզպետի աշխատակազմին՝ նախատեսված գումարները կազմակերպություններին փոխանցելու վերաբերյալ»։	
 «Հայաստանի Հանրապետության կառավարության 2024 թվականի օգոստոսի 22-ի «Հայաստանի Հանրապետությունում անասնաբուծության խթանման ծրագրերը հաստատելու մասին» N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է Ֆինանսա-տնտեսական նախարարական կոմիտեի 06.06.2025թ. նիստում (Հարց 16) և ստացել դրական դիրքորոշում։ 

3. Կարգավորման նպատակը և բնույթը 
2025 թվականի պետական բյուջեով հաստատված ՀՀ էկոնոմիկայի նախարարության 1116 «Անասնաբուժական ծառայություններ» ծրագրի 11006 «Մթերատվության բարձրացման փորձնական ծրագրի շրջանակներում կովերի արհեստական սերմնավորման միջոցառումների իրականացում» միջոցառման շրջանակներում նախատեսվում է պետական աջակցություն ցուցաբերել Ծրագրի չափանիշները բավարարող կազմակերպություններին, ներկայացված եռամսյակային հաշվետվությունների հիման վրա իրականացված կովերի արհեստական սերմնավորման ծառայությունների դիմաց գումարի փոխանցումը ապահովել։  
Ծրագրով սահմանված կարգով ՀՀ մարզպետարանների և ՀՀ էկոնոմիկայի նախարարության պաշտոնական կայքերում հրապարակվել են ծրագրին մասնակցության վերաբերյալ հայտարարություններ, առկա են արդեն իսկ ստանձնած պարտավորություններ՝ հունիսի 1-ի դրությամբ թվով 11 կնքված պայմանագրեր՝ համայնքների և կազմակերպությունների միջև, շուրջ 2600 սերմնավորված կովեր՝ ծառայությունների մատուցման պայմանագրեր՝ տնտեսավարողների և կազմակերպությունների միջև, ՀՀ մարզպետի աշխատակազմերից ներկայացվեն են եռամսյակային հաշվետվություններ։ 

4. Պետական բյուջեի վրա ազդեցությունը
Հայաստանի Հանրապետության կառավարության 2024 թվականի դեկտեմբերի 27-ի ««Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման մեջ փոփոխություն ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ չեն նախատեսվում: 

5. Կապը ռազմավարական փաստաթղթերի հետ 
Համաձայն «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին ՀՀ կառավարության 2021 թվականի նոյեմբերի 18-ի N 1902-Լ որոշման 9-րդ կետ «Գյուղատնտեսության զարգացում և արտադրողականության բարձրացում», 9.1-րդ ենթակետ՝ «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության իրականացում»:

6. Ակնկալվող արդյունքը
Նախագծի ընդունման արդյունքում ՀՀ էկոնոմիկայի Նախարարությունը, ամփոփելով հաշվետվությունները և ուսումնասիրությունների արդյունքները տալիս է եզրակացություն մարզպետի աշխատակազմին՝ նախատեսված գումարները կազմակերպություններին փոխանցելու վերաբերյալ։
[bookmark: _GoBack]Ծրագրի չափանիշները բավարարող կազմակերպություններին աջակցություն տրամադրելով հանրապետության որոշ մարզերում, կովերի արհեստական սերմնավորման գործընթացի իրականացման միջոցով նպաստել նախիրներում ընդգրկուն տոհմասելեկցիոն աշխատանքների ծավալմանը, տավարի գենոֆոնդի բարելավմանը և մթերատվության բարձրացմանը։
